
Kommunit aaqqissugaanerisa allannguutaat pillugit Naalakkersuisut nalilersuinissamik 

suliaqaqqullugit peqquneqassasut Inatsisartut aalajangiiffigisassaattut siunnersuut. 

Aaqqissuussaanermi allannguutaasimasut pitsaaqutai ajoqutaalu nalilersorneqassapput, 

sumiiffimmilu demokratiimut kommunillu aningaasaqarnerannut sunniuteqarsima-

nersoq, kiisalu allaffissornikillisaaniarnermut siunertaasimasoq piviusunngortinneqar-

simanersoq nalilersorneqassallutik. Nalilersuineq UPA2024 nallertinnagu Inatsisartunut 

agguaassorneqassaaq. 

(Inatsisartunut ilaasortaq Aqqalu C. Jerimiassen, Atassut)  

 

 

Akissuteqaat 

(Isumaginninnermut, Suliffeqarnermut, Nunamullu Namminermut Naalakkersuisoq) 

 

Aappassaaneerinninneq

 

Inatsisinut Ataatsimiititaliap siunnersuummik peqqissaartumik suliaqarsimaneranut 

Naalakkersuisut qujapput. 

 

Naalakkersuisut maluginiarpaat ataatsimiititaliap kommunit aaqqissugaanerata allannguutai 

aammalu nutaamik nalilersuivigineqassasut pingaartissimagaa. Taamaattorli massakkut 

annertunerusumik innuttaasut kommuninit sullinneqarnermikkut nalerisimaartiginerat 

ukkatarinerullugu ingerlanneqassasoq. 

 

Ataatsimiititaliap inassutaa Inatsisartut tapersissappassut, 2023-2024-imilu millionit ataatsimik 

kisitsisitallit anguniakkamut tassunga Nunatta Karsianit nassaarineqassapput.  

 

Taamatut Naalakkersuisut oqaaseqarlutik siunnersuut Inatsisartunut kajumittumik 

suliassanngortippaat. 


